Հ Ի Մ Ն Ա Վ Ո Ր ՈՒ Մ
 Հայաստանի Հանրապետության կառավարության 2005 թվականի N194-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի անհրաժեշտության վերաբերյալ


Նախագիծը կազմվել է հիմք ընդունելով Հայաստանի Հանրապետության վարչապետի 08.02.2019 թ. N 02/04.5/5505-2019 և 19.02.2019 թ. N 02/04.5/7658-2019 հանձնարարականների դրույթները: Նախագծով առաջարկվում է սահմանել էկոնոմիկայի նախարարության ծառայողական և սպասարկող ավտոմեքենաների սահմանաքանակը՝ թվով 29 ավտոմեքենա, որից մեկ ծառայողական ավտոմեքենա նախատեսվում է մարմնի ղեկավարի սպասարկման նպատակով, իսկ 28-ը՝ որպես սպասարկող, որից՝ 7 ավտոմեքենան որպես հերթապահ այդ թվում 1 ավտոմեքենան Զբոսաշրջության կոմիտեի համար, մնացած թվով 21 ավտոմեքենաները սպասարկելու են Հայաստանի Հանրապետության էկոնոմիկայի նախարարության ծրագրերի իրականացման վարչությանը և գյուղատնտեսական խորհրդատվության նորարարությունների և մոնիթորինգի վարչությանը (այսուհետ՝ Վարչություն): 
  Հայաստանի Հանրապետության էկոնոմիկայի նախարարության գյուղատնտեսական խորհրդատվության նորարարությունների և մոնիթորինգի վարչության (այսուհետ՝ Վարչություն) հաստիքացուցակը բաղկացած է 110 հաստիքներից: ՀՀ բոլոր մարզերում գործում են վարչության բաժինները:  
Վարչության բաժինների կողմից իրականացվում են հետևյալ հիմնական գործառույթները՝
· «Գյուղատնտեսության ոլորտին տրամադրվող վարկերի տոկոսադրույքների սուբսիդավորման» ծրագրի շրջանակներում կազմակերպվող երկօրյա ծրագրային դասընթացներ մարզերի համայնքներում, 
· խորհրդատվական բնույթի անհատական և խմբային դասընթացներ մարզերի համայնքներում, 
· տեղանքի ուսումնասիրություններ և դաշտային դիտարկումներ մարզերի համայնքներում,
· դեմ առ դեմ հարցումներ, տվյալների հավաքագրման և վերլուծության և կարիքների բացահայտման նպատակով, 
· գյուղատնտեսության ոլորտին պետական օժանդակության ծրագրերի իրազեկում մարզերի համայնքներում,
· համայնքապետարանների և գյուղացիական տնտեսությունների ահազանգերին օպերատիվ արձագանքում և տեղում խնդրի ուսումնասիրում,
· բնակլիմայական աղետների պատճառած վնասների գնահատում,
· այցեր պետական օժանդակության ծրագրերից օգտվելու համար դիմող շահառուների և գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի շրջանակներում վարկավորված տնտեսություններ՝ մոնիթորինգի իրականացման նպատակով: 
Վերը թվարկված աշխատանքներով պայմանավորված՝ մարզային բաժինների աշխատակիցները իրենց աշխատանքի շրջանակներում մեծ քանակով այցեր են իրականացնում մարզի բնակավայրեր, որոնք հիմնականում բավականաչափ հեռու են միմյանցից և մարզկենտրոններից: Վերջիններում հիմնականում տեղակայված են մարզային բաժինները: 
Անհրաժեշտ է հաշվի առնել, որ շատ դեպքերում հասարակական տրանսպորտի աշխատանքի չվացուցակը ժամային առումով չի համապատասխանում մարզային բաժինների մասնագետների անհրաժեշտ տեղաշարժերի գրաֆիկին, ինչի պատճառով հասարակական տրանսպորտային միջոցներով հաճախ անհնար է մեկ աշխատանքային օրվա ընթացքում լուծել պարզագույն խնդիրներ և հետ վերադառնալ: Ավելին, որոշ դեպքերում ընդհանրապես հասարակական տրանսպորտի համապատասխան երթուղիներ չեն գործում, որի պատճառով անհնարին է դառնում իրականացնել աշխատանքները: 
Վարչության կողմից տարեկան կտրվածքով պլանավորվում է իրականցնել ծրագրային դասընթացներ շուրջ 300 (շուրջ 8,000 մասնակից), խմբային և անհատական խորհրդատվություններ շուրջ 240 (շուրջ 3,500 մասնակից), մոնիթորինգներ՝ «Գյուղատնտեսության ոլորտին տրամադրվող վարկերի տոկոսադրույքների սուբսիդավորման», «Փոքր և միջին «խելացի» անասնաշենքների կառուցման կամ վերակառուցման և դրանց տեխնոլոգիական ապահովման պետական աջակցության», «Ոռոգման արդիական համակարգերի ներդրման համաֆինանսավորման», «Գյուղատնտեսական հումքի մթերումների (գնումների) նպատակով ագրովերամշակման ոլորտին տրամադրվող վարկերի տոկոսադրույքների  սուբսիդավորման»  ծրագրերի շրջանակներում շուրջ 1,700, իսկ հետազոտական ծրագրերի շրջանակներում դեմ առ դեմ շուրջ 800 հարցումներ:
Վարչության համար նախատեսված 9 մեքենաները, հատկացվելու են 9 մարզային բաժիններին՝ մեկական: Սյունիքի մարզային բաժնի համար նախատեսված է երկու մեքենա, Գորիսում՝ մեկ և Կապանում՝ մեկ՝ հաշվի առնելով մարզի համայնքների միջև մեծ հեռավորությունները:
Համայնքների գյուղատնտեսական ռեսուրսների կառավարման և մրցունակության երկրորդ ծրագրում (այսուհետ՝ Ծրագիր) ընդգրկված են 24 աշխատակից, որից 8-ի հիմնական աշխատավայր են հանդիսանում հանրապետության 8 մարզերը: Մարզերում ծրագրի իրականացումն ապահովվում է նաև Երևանի գրասենյակի երեք ինժեներ-շինարարի, ծրագրային երեք բաղադրիչի ղեկավարների, մոնիթորինգի, բնապահպանական, սոցիալական մասնագետների և ծրագրի ղեկավարի կողմից: 
Ծրագիրը գործում է Հայաստանի 109 համայնքում, որտեղ իրականացվում են արոտների կառավարման և ջրարբիացման շինարարական աշխատանքներ, գյուղատնտեսական սարքավորումների տրամադրման և օգտագործման համաֆինանսավորվող համայնքային ծրագրեր, ագրոբիզնեսի կարողությունների զարգացման և արտադրական ծավալների ավելացման ծրագրեր, ինչպես նաև 109 սպառողական կոոպերատիվների ստեղծմանն ու կայացմանը միտված ուսումնական դասընթացներ:
Ծրագրի շրջանակներում 8 մեքենաները հատկացվելու են 8-ը մարզերում ծրագրի աշխատակիցներին՝ մեկական: Երկու մեքենա հատկացվելու են Երևանում ծրագրի անձնակազմին, մասնավորապես երեք բաղադրիչների ղեկավարներին, սոցիալական և բնապահպանական մասնագետներին, շինարարներին և ճարտարապետներին, ինչպես նաև մոնիթորինգի մասնագետին, որոնցից յուրաքանչյուրի աշխատանքը ուղղակիորեն կապված է մարզերում աշխատանքների հետ:
Հայաստանի Հանրապետության և Համաշխարհային բանկի միջև կնքված միջպետական համաձայնագրում սահմանվել է, որ Ծրագրի իրականացնողը՝ ներկայումս Հայաստանի Հանրապետության էկոնոմիկայի նախարարությունը, պարտավոր է ապահովել ծրագիրն իրականացնող անձնակազմին անհրաժեշտ տրանսպորտային միջոցներով, որի հիման վրա, Ծրագրի շրջանակներում 2015-2017 թվականներին ձեռք են բերվել ընդհանուր թվով 15 ավտոմեքենա:
Ամփոփելով վերոգրյալը և հաշվի առնելով աշխատանքների առանձնահատկությունները և կարևորությունը, Վարչության և Ծրագրի աշխատանքների իրականացման համար անհրաժեշտ է ապահովել ծառայողական տրանսպորտային միջոցների տրամադրումը:
Հարկ է նշել նաև, որ նշված թվով 21 ավտոմեքենաները համաձայն Հայաստանի Հանրապետության կառավարության 2019 թվականի մարտի 21-ի N283-Ա որոշման ամրացվում են էկոնոմիկայի նախարարությանը՝ Գյուղատնտեսության զարգացման հիմնադրամի լուծարման արդյունքում և հիմնականում հանդիսանում են ՎԱԶ 21213 և ՎԱԶ 21214 մակնիշի ավտոմեքենաներ:

